
54                                                                               ҚазҰУ  хабаршысы. Экология сериясы, № 2 (31) 2011 
 

*** 
The studies of the change of enzymatic activity of oil 

mudded soil before and after inoculation of free and 
immobilized cells of expanded clay and zeolite 
hydrocarbon micro-organisms were studied. It was 
established that the introduction of immobilized microbial 
cells increases the number of hydrocarbon-oxidizing 
microorganisms and increase the activity of catalases, 
urea’s and dehydrogenises 

 

*** 
Мұнаймен ластаған топыраққа бос жəне керамзит пен 

цеолитке иммобилизденген көмірсутегі тотықтырғыш 
микроорганизмдерді енгізу алдыңғы жəне кейінгі микробио-
логиялық жағдайы мен ферменттік белсенділігінің өзгеруі 
меңгерілді. Иммобилизденген микроорганизмдерді енгізгенде 
топырақ микроорганизмдер санының артуы мен каталаза, 
уреаза жəне дегидрогеназа белсенділігіне  əсер ететіні 
анықталды.   

 
 
ОƏЖ 575.633.11  

Ж.Ж. ЧУНЕТОВА 
 

ЖҰМСАҚ БИДАЙ СОРТТАРЫНАН ИНДУКЦИЯЛАНҒАН НҮКТЕЛІК 
МУТАЦИЯҒА ГЕНЕТИКАЛЫҚ ТАЛДАУЛАР ЖҮРГІЗУ 

 
Бір сортта  белгілі бір өндірістік, технология-

лық жəне тұтынушылық қасиеттердің қабысуы 
жұмсақ бидай селекциясының негізгі жəне шешімі 
қиын міндеттерінің бірі. Сондықтан шаруашы-
лықта құнды белгілері бар формалар алу əдістерін 
жасауда, бидайдың өсуі мен дамуына əртүрлі 
мутагендердің əсерін зерттеу белгілі бір қызығу-
шылық тудырады. Сонымен қатар генетикалық 
əсерлерді зерттеу мəселесі, əсіресе химиялық 
қосылыстардың əсерінен туындайтын мутация-
лар спецификасы үлкен маңызға ие. Ұзақ уақыт 
бойы жасанды мутагенезбен жұмыс жасаған 
зерттеушілердің күш жігері селекцияда негізінен 
нақты фенотиптік сипатқа ие əртүрлі мутация-
лар алуға бағытталған болатын. Бірақ көптеген 
макромутанттардың тіршілік қабілеті төмен, ал 
керісінше кіші мутациялар жиі кездеседі жəне 
олардың өміршеңдігі жоғары болады /1-3/. 

Сондықтан ауыр металл тұзының əлсіз кон-
центрациясы өсімдіктің өсіп-дамуына əсері тура-
лы мəліметтер морфологиялық жағынан  жеткі-
лікті кездескенімен /4/ өзгерген белгілердің ұр-
пақта тұқым қуалауы жан-жақты терең зерттел-
меген.  

Зерттеу жұмысымыздың мақсаты: хлорлы 
кадмий əсерінен  алынған мутантты формаларға 
аллельділік тест жүргізу жəне шаруашылыққа 
құнды белгілері бар гендерді локализациялау. 

 
Зерттеу  материалдары мен əдістері 

 

Тəжірибені  жүргізу үшін  материал ретінде 
жергілікті селекцияда кең қолданылатын, аудан-
дастырылған жұмсақ  бидай сорттары: Шағала, 
Жеңіс, Лютесценс 32,  Казахстанская 3 қолданыл-
ды. Зерттеуге алынған материалдар кадмийдің 
ауыр металл тұзымен (CdCl2)  өңделді. Зерттеу 
əдістері ретінде мутациялық, гибридологиялық, 
генетикалық талдаулар қолданылды.  

Жұмсақ бидай сорттарының дəндерін 5 сағат 
CdCl2-дың 0,1, 0,01, 0,001 % ерітіндісімен өңдеп, 
оның митоздық индексі жəне бидай дəні өсе ала-
тын жеткілікті концентрациясы таңдап алынды. 

CdCl2-дың 0,01% концентрациясымен бидай дəн-
дерін 5 сағат өңдеп егістікке егілді. Нəтижесінде 
шыққан өсімдіктерге фенологиялық, гибридоло-
гиялық жəне генетикалық талдаулар жүргізілді. 
Тəжірибе өсімдіктерінің ішінен мутантты өсім-
діктер бөлініп алынды /5-6/. Осы мутантты 
өсімдіктердің  белгілерінің тұқым қуалаушылық 
қасиеттері зерттелді. 

 
Зерттеу нəтижелері жəне талқылау 
 

Жұмсақ бидай сорттарынан индукциялан-
ған нүктелік мутацияға аллельдік тест  

Экспериментальды мутагенезде əртүрлі му-
тагендік фактормен əсер ету көбінесе бір типті 
мутацияны тудырады. Əдебиет шолуында ма-
сақтың спельтоидты, скверхедты, компактоидты 
болуын 5А хромосоманың Q локусының өз-
геруімен, яғни тұтас 5А хромосоманың немесе  
оның сегментінің жойылуымен байланыстырады. 
Кейбір спельтоидтардың шығуы q аллелінің 
бəсеңсуімен байланысты.  Q факторының дозасы 
2-4 рет өскен сайын масақтың скверхедті, суб-
кампоктоидты типтерінің дамуына əкеледі /5/. 
Мұндай формалардың фенотиптік ұқсастықтары 
генетикалық біртектілікке жатады. Мутантты 
формаларды алғашқы сортпен будандастыру нə-
тижесінде мутация доминантты немесе рецес-
сивті, кейде ажырау спектрі шегінен шығып 
кететін көрінеді. Кадмий тұзының 0,01 пайызды 
концентрациясымен бидай дəндерін өңдеу арқы-
лы бірқатар мутантты формалар алынды. Бір 
типті мутантты формаларға генетикалық талдау 
жүргізу нəтижесінде, мутацияның əртүрлі сипа-
ты табылды. Мутантты белгілерге аллельдік 
тест жүргізу үшін, Казахстанская 3 сортынан 
индукцияланған М15, М18, М20 спельтоидтар, 
М17 компактоид, М16 скверхед, Лютесценс 32 
сортынан - М23, М24 көпгүлді өзгерген өсімдік-
тер алынды.  

Мутацияның гомолокты хромосомаларының 
бірдей немесе əртүрлі локусын қамтып өтетін-
дігін анықтау үшін, аллельділікке тест жүргі-

зілді. Аллелизм құбылысы негізінде жатқан 
əртүрлі тестке байланысты алынған мутанттарды 
генетикалық талдау үшін келесі будандастыру-
лар жүргізілді:  

- жетіспеушілік-дупликация тесті бойынша 
спельтоидтар скверхедтермен жəне компактоид-
тармен; 

- дупликация-дупликация тестісіне сəйкес-
тікте скверхедтер компактоидтармен; 

- жетіспеушілік-жетіспеушілік тесті бойын-
ша доминантты спельтоидтар рецессивті спель-
тоидтармен (1-кесте).   

Казахстанская 3 сортынан индукцияланған 
М15 спельтоидты жəне  М16 скверхедті мутант-
тарын   будандастырудан алған Ғ1 ұрпақтағы  ма-
сақтың формасы қалыпты, призма тəрізділігімен 
сипатталды. Өсімдіктің фенотипі шағылыстыру 
бағытына тəуелсіз қалыпты болып, мутантты 
белгілерге əсер ететін ген бір локуста орналас-
қандығы анықталды. F2 популяциясында масақ-

тың спельтоидты жəне скверхедті типтеріне 
ажырауы спельтоидтың Q локусының жетіс-
пеушілігінен, ал скверхед, осы локустың дупли-
кациясынан деп қарастырылды.  

М15 спельтоидты өсімдігін М17 компактоид-
тымен будандастырғанда,  Ғ1-де қарапайым тип 
(алғашқы сорт) жəне əртүрлі қатынастағы жаңадан 
пайда болған түрлер шықты. Бұл мутантты белгі-
лердің тұрақсыздығы салдарынан болуы мүмкін.  

М16 скверхедті  жəне М17 компактоидті 
өсімдіктерін будандастыру комбинациясынан 
компактоидты масағымен қатар, субкомпак-
тоидты өсімдіктер алынды. Скверхедті жəне 
компактоидты белгілер Q факторына тəуелді 
жəне геннің қайталанып, өсуіне байланысты, 
белгінің көрінуі күшейе түседі. 

М18 спельтоиды өсімдігін М16 скверхедімен 
будандастырғанда индукцияланған белгілердің 
көрінуі бірінші комбинациядағы нəтижемен бір-
дей болды (М15 х М16). 

 
1-кесте 

Жұмсақ бидайда индукцияланған кейбір нүктелік мутацияларға аллельдік тест 
 

Будандық  комбинациялар Мутантты компаундтардың сипаттамасы 
1 2 

Казахстанская 3 
М15 спельтоид х М16 скверхед 
М16 скверхед х  М15 спельтоид 

Қалыпты өсімдіктер шықты. Өсімдіктің фенотипі шағылыстыру 
бағытына тəуелсіз тұқым қуалады. F2-де спельтоидты жəне сквер-
хедті масақтарға ажырау жүрді. Спельтоид Q локусының жетіспеуі-
нен, ал скверхед осы локустың дупликациясынан пайда болған 

М15 спельтоид х М17 компактоид Жаңа түрлер жəне қалыпты өсімдік қалыптасты, яғни мутантты белгі 
тұрақсыз 

М16 скверхед х М17 компактоид Компактоид, Субкомпактоид, Скверхед шықты. Бұл белгілер Q фак-
торына тəуелді 

М15 спельтоид х М18 спельтоид Будандастыру нəтижесінде қалыпты өсімдіктер пайда болды, яғни 
мутация доминантты 

М19 спельтоид х М20 спельтоид  Қалыпты жəне спельтоидтар 1:1 қатынасында болды. Спельтоидты 
мутация – рецессивті, Q факторының əртүрлі локусында орналасқан 
Лютесценс 32 

М 24 х М 23 көп гүлді Қалыпты жəне көп гүлді өсімдіктер 9:7 қатынасында болды. 
Мутантты гендер аллельді емес, осы белгіге жауапты гендер хромо-
соманың əртүрлі локусында орналасқан 

 
Қызықты нəтижелер М15 х М18 жəне М19 х 

М20 спельтоидтарын бір-бірімен будандастыру-
дан алынды. Бірінші жұбының Ғ1 ұрпағында 
мутантты фенотип – спельтоид, ал екінші жұбы-
нан қарапайым жəне спельтоидты өсімдіктер  
1:1 қатынасында болды. Соңғы жағдайда, спель-
тоидты анықтайтын ген – рецессивті, ол Q фак-
торының əртүрлі локусында орналасқан.  

Əртүрлі гендерінен өзгерген екі спельтоидты 
мутанттарды будандастырғанда, Ғ1 ұрпағының 
генотипі қалыпты аллельдердің басымдылығына 
байланысты,  жабайы фенотипімен дигетерози-
готалы болып шығады. Бұл жағдайда, зерттелген 
рецессивті мутациялар бір-біріне комплемен-
тарлы. Сонымен қатар будандастыратын мутант-
тар компаунтте аллельді мутациялардан тұрса, 

онда жабайы тип көрінбейді. Өйткені гомолокты 
хромосомада орналасқан бірдей гендердің екі 
аллелі  мутациялық өзгергіштіктен тұрады, яғни 
бұл   мутациялар комплементарлы емес.  

Сонымен, тəжірибе нəтижесінде пайда бол-
ған М15 жəне М18 спельтоидтары құрылымдық 
өзгергіштікпен (жетіспеушілік), ал М19 жəне 
М20 спельтоидтары гендік мутациямен байла-
нысты болғандығы табылды. Бұл мутациялар 
аллельді болғанымен, біртекті емес.  

Екі көп гүлді мутанттарды М22 х М23 будан-
дастырғанда Ғ2 ұрпағында мутантты жəне ал-
ғашқы сорт фенотиптерінің қатынасы 9 қалыпты 
жəне 7 көпгүлді болып шығуы мутантты белгі-
лердің аллельді еместігін жəне олардың көрінуіне 
жауапты гендер 5А хромосомасының əртүрлі 

локуста орналасқандығын көрсетеді. Əртүрлі 
мутациялық оқиғада пайда болған əрбір спель-
тоидтарға талдау жүргізу үшін келешекте 
оларды табиғи спельтамен будандастыру қажет. 

Мутантты линияның (Л1) масақ қабықша-
сының ұзындығын бақылайтын генді оның 
белгілі бір хромосомасында орналастыру үшін 
Казахстанская 126 сортының 21 моносомды 
линиясы қолданылды.  

Казахстанская 126 сортының моносомалық 

сериясын Л1 линиямен будандастыру нəтиже-
сінде, Ғ1 ұрпағынан зерттелген 210 өсімдіктердің 
масақ қабықшасы мутантты линияға тəн ұзын 
қабықшасымен сипатталып, қарастырып отыр-
ған белгінің доминантты тұқымқуалайтындығы 
анықталды. Ғ1-де цитологиялық талдау арқылы 
анықталған 21 хромосомадан моносомалық 
өсімдіктерді өздігінен тозаңдандыру арқылы Ғ2 
алынды. Моносомалық талдау нəтижелері 2-ші 
кестеде келтірілген. 

 
2-кесте  

21 моно Казахстанская 126 х Л1 линиясының масақ қабықшасының ұзындығы 
 

Буданды ұрпақ Фенотип қатынастары χ2 
3:1 Қалыпты масақ 

қабықшасымен 
Ұзын масақ қабықшасымен 

Моно 1А 70 25 0,09 
2А 75 23 0,12 
3А 176 40 4,84* 
4А 101 30 0,21 
5А 85 28 0,00 
6А 51 19 0,17 
7А 186 16 31,4*** 
1В 94 29 0,13 
2В 130 38 0,51 
3В 128 36 0,81 
4В 75 23 0,12 
5В 101 30 0,21 
6В 98 25 1,43 
7В 97 38 0,90 
1D 100 35 0,12 
2D 110 39 0,11 
3D 118 30 1,76 
4D 98 35 0,12 
5D 83 28 0,00 
6D 157 42 1,71 
7D 94 29 0,13 
Ғ2 Дисомиктері 
Каз. 126 х Л1 линия 

200 80 1,91 

Ескерту: х* – 0,95 % мəндегі деңгейде, ххх*** - 0,999 % мəндегі деңгейде. 
 
Ғ2 ұрпағындағы моносомды популяциялардың 

бақылау буданымен салыстырмалы талдауы, 
қарастырып отырған белгіге əсер ететін негізгі 
геннің хромосомадағы локусын табуға мүмкін-
шілік туғызады. Ғ2 ұрпағындағы бақылау буда-
нының 200 қабықшасы ұзын жəне 80 қалыпты  
өсімдіктерге ажырау қатынасы 3:1 гипотезасына 
сəйкес келіп, моногенді (χ2=1,91) тұқымқуалай-
тындығы дəлелденді. 

Барлық хромосомалардан моносомалық 
будандардың Ғ2 ұрпағын талдау нəтижесінде, 7А 
хромосомадан 202 зерттелген өсімдіктің 186 ма-
сақтың ұзын, ал 16 қалыпты қабықшасымен 
болып, Ғ2 ұрпағындағы  ажырау бақылау нұсқа-
сындағы 3:1(χ2=1,91) қатынасынан едəуір ауытқы-
ғандығы (χ2=31,4), байқалды.  Осыдан Л1 линия-
ның масақ қабықшасының ұзындығына жауапты 
ген 7А хромосомада орналасқанын, ал 3А 
хромосомадан көрінген ауытқу (χ2=4,84) негізгі 

геннің күшін жоғарылататын модификаторлы 
геннің əсері екендігі анықталды.  

*** 
Для расширения спектра изменчивости пшеницы 

семена обрабатывали водными растворами CdCl2 в кон-
центрации 0,1; 0,01; 0,001%. Установлена оптимальная 
концентрация раствора CdCl2 - 0,01%, модулирующая 
рост и развитие растений. Отзывчивыми к действию 
хлористого кадмия оказались 4 сорта. Морфологические 
изменения растений проявлялись в повышении продук-
тивной кустистости, утолщении соломины, удлинении 
стеблевых узлов, многоцветковости и  плотности колоса, 
удлинении чешуи и крупности зерна. Наряду с такими 
положительными признаками также обнаружены растения 
со скверхедным, компактоидным, спельтоидным рыхлым  
колосом  и коленчатым стеблем, которые не имеют значения 
для селекции. Измененные признаки, проявленные в поколении 
М1, стойко наследовались в М2 – М4.  

Генетический анализ определил доминантный и рецес-
сивный характер мутаций. Анализирующие и реципрокные 
скрещивания показало, что измененные признаки насле-
дуются независимо от направления скрещивания. Установ-

лено, что измененные признаки наследуются как моногенно, 
так и при взаимодействии неаллельных генов.  

 
*** 

To widen a spectrum of wheat variegation, seeds were 
treated with aquous CdCl2 solutions in 0.1, 0.01, and 0.001% 
concentrations. Optimal concentration of 0.01% was established 
to alter plant growth and development.  Four cultivars were 
determined to be susceptible to CdCl2 application. Morphological 
changes were revealed by productive bushiness, thickening stem 
straw, elongated stem nodes and spikelet glumes, 
multiflorescence, growing ear density and seed size. Besides 
these positive alterations, there have been  squarehead-, 
compactoid-, loosy speltoid-eared, and nody-stemmed plants, 
revealing less breeding importance, determined. Altered 
characters intrinsic for М1 generation steadily inherited in the 
following М2 – М4 generations.    

Genetic analysis has shown dominant and recessive 
mutations. Analytical and and reciprocal crossings have revealed 
that altered traits are hereditary independent of breeding 
direction. These traits may inherit both monogenically, and under 
the interaction of non-allelic genes. 

 
  


